
«Баракат Инвест» ЖШС бел-
гіленіп отырған қызметтің баста-
машысы ретінде (Нұр-Сұлтан қаласы, 
Алматы ауданы, А-206 көшесі, 
12/1 үй, БСН 140140031000, тел. 
87787002220 Шарипов Жамбыл 
Баянович) «Нұр-Сұлтан қаласы, 
Индустриялық паркі, Сороковая 
стансасы мекенжайы бойынша 
орналасқан «Сороковая станция-
сындағы Нұр-Сұлтан қаласының 
Индустриялық паркінде кірме 
теміржол құрылысы» бойынша 
қоғамдық тыңдаулар өткізілетіні 
туралы хабарлайды.

Нысанның орналасқан жері: 
Нұр-Сұлтан қаласы, Индустриялық 
паркі, Сороковая стансасы.  

Қоғамдық тыңдауларды өткізудің 
басталу орны, күні және уақыты: 
26 қаңтар, сағат 10.00, Нұр-Сұлтан 
қ., Алматы ауданы, А-206 көшесі, 
12/1 үй, (офлайн); https://us04web.
zoom.us/j/8091678960?pwd=SFN
mQUIvT0tRaHlDaVYrN3l5bzJVQT09 
(онлайн конференция).

Мемлекеттік экологиялық сарап-

тама объектілерінің құжаттамасын 
әзірлеуші «Казэкоэксперт» ЖШС 
болып табылады. Жоспарланған 
қызмет туралы қосымша ақпарат 
алуға болатын электрондық пошта 
мекенжайы және телефон нөмірі: 
aimak-2008@mail.ru; 87787002220. 
Жоба бойынша құжаттама элек-
трондық түрде орналастырылған 
жергілікті атқарушы органның 
интернет-ресурсының мекенжайы: 
https://www.gov.kz/memleket/
entities/nur-sultan-upr//.

Бірыңғай экологиялық порталға 
сілтеме: https://ecoportal.kz/Public/
PubHearings/Edit/538

Ескертулер мен ұсыныстар жаз-
баша немесе электрондық нысанда 
қабылданатын электрондық пошта 
мекенжайы және жергілікті атқа-
рушы органның пошта мекенжайы: 
«Нұр-Сұлтан қаласының қоршаған 
ортаны қорғау және табиғат пай-
далану басқармасы» ММ, Қазақстан 
Республикасы, Нұр-Сұлтан қаласы, 
Сарыарқа даңғылы, 13, 4-қабат; 
e-mail: uoosip@astana.kz 

«БАЙҚОҢЫР БАРЫСЫ»  
АНЫҚТАЛДЫ

Қазақстан Тәуелсіздігінің 30 жылдығына орай 
елордалық Байқоңыр ауданының әкімдігі қазақ 
күресінен «Байқоңыр барысы-2021» турнирін 
өткізді. «Өндіріс» тұрғын алабындағы жаңа дене 
шынықтыру-сауықтыру кешенінде өткен спорт-
тық шараға еліміздің әр өңірінен 24 спортшы 
қатысты.

«Байқоңыр барысы-2021» 
турнирінің бас жүлдесін аста-
налық балуан Айбат Сейтен, 
күміс жүлдені павлодарлық 
Мұхтар Дәлелханұлы, қола 
жүлдені Жамбыл облысынан 
келген Айтбек Айбол жеңіп 
алды.

– Мен 2019 жылы «Бай-
қоңыр барысының» алғашқы 
турниріне қатысып, жеңімпаз 
атандым.  Енді,  міне, екінші 
рет қатысып отырмын. Бүгін  
өте мықты спортшылар келді, 

олардың арасында әлем және 
Азия чемпиондары да бар. Қар-
сыластар жақсы дайындалған. 
Байқоңыр ауданы әкімдігінің 
бұл бастамасы өте құптарлық, 
жақсы бастама, – деді жеңімпаз 
спортшы Айбат Сейтен. 

«Байқоңыр барысы-2021» 
турнирі бұқаралық спорт-
ты дамытуға, ауданның жас 
спортшылары арасында қазақ 
күресінің ұлттық спорт түрін 
және салауатты өмір салтын 
насихаттауға бағытталған.

ЖҮЛДЕЛІ
ОРЫНДЫ ИЕЛЕНДІ

Кеше Нұрсұлтан Назарбаев халықаралық әуе-
жайында Мәскеуде өткен грэпплингтен әлем 
чемпионатының жүлдегерлері мен жеңімпаз-
дарын, жақындары мен жанкүйерлері ыстық 
ықыласпен қарсы алды. 

Грэпплингтен әлем чемпи-
онаты балалар, жасөспірімдер 
және ардагерлер арасында өтті.

300-ден аса спортшы бақ 
сынаған байрақты бәсекеде 
ел құрамасы командалық есеп 
бойынша 2-орынды жеңіп алды. 

Құрама команда қоржынында – 3 
алтын, 6 күміс, 10 қола медаль.

Қатысушылар әлем чемпио-
натында аталмыш спорт түрінің 
грэпплинг No Gi және грэп-
плинг Gi бөлімдері бойынша 
бақ сынасты.

«Астана дарыны» ДДжПС орта-
лығы мен «Zharkyn Smart school» 
мектебі бірлесіп, ҚР Тәуелсіздігінің 
30 жылдығына орай «Тұғыры 
биік тәуелсіздік» атты І қалалық 
оқушылар айтысын өткізді.

Оған Нұр-Сұлтан қаласы мектептерінен 
барлығы 16 оқушы қатысып,  айтыстың 
қорытындысы бойынша:

Бас жүлдені – №52 мектеп гимназиясы; І 
орынды – №4 мектеп гимназиясы;

ІІ орынды – «Zharkyn smart school» ЖМ 
мен №86 мектеп гимназиясы;

ІІІ орынды – №52, №71, №92 мектеп 
гимназиялары иемденсе, №70, №67, №87 
мектеп-гимназияларына грамоталар 
тапсырылды.

ОҚУШЫЛАР АЙТЫСТЫ

ӘЛИХАНДЫ ӘН-КҮЙМЕН ӘСПЕТТЕДІ
Елорданың Е. Рахмадиев атындағы Мемлекеттік академиялық филармониясының «Сарыарқа» 
фольклорлық ансамблі «Астана» концерт залында Алаш көсемі Әлихан Бөкейханның 155 жыл-
дығына арналған «Алаштың Әлиханы» атты концерт өткізді. Фольклорлық ансамбльдің көркемдік 
жетекшісі, Мәдениет саласының үздігі – Тоғжан Жахин.

Ұлт алдындағы жауапкершіліктің ауыр 
жүгін қара нардай көтере білген көрнекті 
қоғам және мемлекет қайраткері, Алаш 
көсемі Әлихан Бөкейханның рухына 
арналған кеште Мәдениет қайраткері 
Секен Сыздық, Мәдениет саласының үздігі 
Шығыс Махан, «Дарын» мемлекеттік 
жастар сыйлығының иегері Алтынбек 
Әбілда, республикалық және халықаралық 
байқаулардың лауреаттары Сәулежан 
Тағзия, Нұржан Мейірхан, Жақсыгелді 
Маясаров, Алуа Қалымбекова, Өзгеріс 
Шерікбай, Әйгерім Күлшина, «Әлем» 
эстрадалық би ансамблі және «Шалқыма» 
халық би ансамблі өнер көрсетті. Концерт 
барысында Ықылас Дүкенұлы, Кенен 
Әзірбаев, Мағжан Жұмабаев, Ескендір 
Хасанғалиев, Тұрсынғазы Рахимов, тағы 
басқа композиторлардың шығармалары 
орындалды.

Қазақстан Жазушылар одағының Нұр-Сұлтан қалалық филиалында қазақтың мемлекет қайрат-
кері, «Алаш» партиясының жетекшісі, Алашорда автономиялы үкіметінің төрағасы, публицист, 
ғалым, аудармашы Әлихан Бөкейханға арналған «Әлихан әлемі» атты әдеби конференция өтті. 
Іс-шараны ақын, Қазақстан Жазушылар одағының Нұр-Сұлтан қалалық филиалының директоры 
Дәулеткерей Кәпұлы жүргізді.

Тағылымдық кешке алаштанушы 
ғалымдар Сұлтанхан Аққұлы, Заңғар 
Кәрімхан қаламгерлер Өтен Ахмет, 
Қайырбек Сәдуақасов, Берік Садыр, 
Жанат Елшібек, Бақытбек Қадыр, 
Жазушылар одағы Нұр-Сұлтан 
қалалық филиалы директорының 
орынбасары Олжас Қасым, дәстүрлі 
әнші Сырым Мұхамеджанов, ай-
тыскер ақын Еркебұлан Қайназар, 
ақындар Мирас Асан, Ерлан Жүніс, 
Рауан Қабидолда, Арман Шеризат 
қатысты.

Конференция барысында алаш
танушы ғалым Сұлтанхан Аққұлы 
«Жазушылар үйіне» Әлихан Бөкей
ханның 15 томдығын тарту етті.

Баян АСЫЛБЕКОВА

ҚҰНДЫ ТАРТУ ТАБЫСТАДЫ     

Қазақстан Тәуелсіздігінің 30 жылдығына орай «FORTE TRIO» мемлекеттік триосы Францияның ең 
беделді концерт залдарында классикалық музыка туындыларын қояды. 

ҚАЗАҚ МУЗЫКАСЫ – ФРАНЦИЯДА

Қазақстандық ұжым 15 желтоқсанда Сortot сахнасында, 
16 желтоқсанда Мюлуздегі Theatre de la sinne сахнасында, 
17 желтоқсанда Нансидегі Мэрия сарайында және 22 
желтоқсанда Лиондағы «Моliere» залында концерт береді. 
«Еуропа тыңдармандарына қазақстандық композиторлардың 
шығармалары мен Батыстың классикалық музыкасынан 
таңдаулы туындылар ұсынылады» дейді ұйымдастырушылар. 

«FORTE TRIO» – пианист, Қазақстанның еңбек сіңірген 
қайраткері Тимур Орманшиевтің жетекшілігімен өнер 
көрсететін ең танымал қазақстандық камералық-аспап-
тық ансамбль. Музыканттар үштігі ҚР Мәдениет және 
спорт министрлігіне қарасты Роза Бағланова атындағы 
«Қазақконцерт» мемлекеттік концерт ұйымның құрамында 
жұмыс істейді.

